
GOUVÈNÈ HOCHUL BAY NOUYÒKÈ YO MIZAJOU SOU EFÒ MTA AP FÈ POU 
KONBAT EVAZYON TARIF  

  
Evazyon tarif metwo nan tout sistèm nan te chite a 30 pousan soti nan dezyèm 

trimès 2024 rive nan premye trimès 2025 la  
  

Evazyon tarif otobis diminye pandan twa trimès youn apre lòt  
  

150 estasyon metwo pral aplike sòti ki gen reta sou pòtay ijans yo nan fen ane a 
pou konbat evazyon tarif sou otowout la  

  
MTA pral teste kat modèl pòtay tarif modèn ki pral kòmanse enstalasyon an otòn 

2025  
  

Kantite moun ki sote tounikè yo redwi pa 60 pousan nan estasyon metwo yo gras 
ak elye ak manchon tounikè yo  

  
  
Gouvènè Kathy Hochul pataje jodi a dènye pwogrè ki fèt sou plan milti-fasèt Otorite 
Transpò Metwopoliten (Metropolitan Transportation Authority, MTA) pou konbat fwod 
nan peye tarif epi amelyore koleksyon tarif nan tout metwo a, nan bis ak nan wout ray 
pasaje yo, epi koleksyon peyaj sou pon ak tinèl yo.Kòm rezilta ogmantasyon kantite 
pasaje yo ak efò pou konbat fwod tarif yo, revni tarif yo ogmante a 67 pousan konpare 
ak 2021. Pandan de dènye ane yo, MTA a te aplike yon seri mezi estratejik pou diminye 
evazyon sou tarif ki santre sou ekite, edikasyon, aplikasyon lalwa ak anviwònman. Avèk 
40 pousan nan bidjè fonksyònman MTA a ki soti nan tarif ak dwa pou pasaje, konfòmite 
ak règleman tarif yo gen yon enpak dirèk sou kapasite MTA a pou jere sistèm nan — 
chak tarif ki peye pèmèt tren ak bis yo fonksyone epi sipòte yon pi bon sistèm transpò. 
Avèk sipò plizyè estrateji kont evazyon tarif yo, revni total tarif yo ap ogmante, atenn 5 
milya dola pou 2024 epi ogmante a 322 milyon dola apati 2023.  

  
"Chif sa yo montre ke estrateji konplè nou an pou konbat fwod tarif ak peyaj ap mache 
epi itilizatè sistèm yo ak kontribyab yo ap benefisye", Gouvènè Hochul te deklare. 
"Nou pral kontinye itilize tout zouti ki disponib pou nou — tankou ogmantasyon efò 
aplikasyon lalwa ak nouvo enfrastrikti — pou anpeche fwod tarif, rann moun ki komèt 
krim yo responsab epi kenbe chif sa yo nan bon direksyon an."  
  



Prezidan ak Direktè Egzekitif Jeneral MTA, Janno Lieber, te deklare, "Pandan de 
dènye ane yo, nou te atake evazyon sou tarif ak peyaj nan tout ang – nou te ranfòse 
sistèm nan kont fwodè tarif yo, senplifye peman tarif yo, sansibilize moun sou rabè sou 
tarif yo epi, asireman, fè plis aplikasyon lwa. Kounye a, efò sa yo ap bay rezilta pozitif ki 
pral grandi plis toujou ak nouvo baryè tarif modèn ki pral vini yo."  
  

Prezidan Transpò an Komen Vil NY la, Demetrius Crichlow, te deklare, "Estrateji 
pou amelyore koleksyon tarif yo ap mache. Nou kontan wè efò sa yo kòmanse bay bon 
rezilta epi nou pa ka tann pou nou wè plis amelyorasyon pandan n ap elaji inisyativ sa 
yo epi n ap travay avèk NYPD pou kontinye aplike règleman yo."  

  
Prezidan Wout Ray Long Island MTA a, Rob Free, te deklare, "Ant nouvo règleman 
faktirasyon abò a ak pwogram validasyon anvan anbakman yo, LIRR ap konstate anpil 
amelyorasyon nan koleksyon tarif yo — kliyan yo ap wè epi apresye efò nou yo pou 
konbat fwod tarif yo tou. Nouvo règleman an egzije pou moun yo bay yon pyès idantite 
valab pou yo ka resevwa yon fakti, sa ki pa t ap posib san sipò ekstrawòdinè MTAPD a, 
ki gen yon pi gwo prezans nan tren yo ki te gen yon enpak pozitif tou sou santiman 
sekirite kliyan yo."  
  
Prezidan Metro-North Railroad MTA, Justin Vonashek, te deklare, "Ekip tren yo te 
fè yon bon travay pou fè respekte peman tarif yo sou Metro-North la. Avèk nouvo 
règleman sou fakti abò a ak sipò MTAPD a, yo ranfòse ton an konsènan konfòmite pri 
tarif yo — sa ki mete aksan sou egzijans yon tikè valab pou vwayaje. Epi avèk plis afich 
ki raple kliyan yo pou yo achte epi aktive tikè anvan yo monte, kliyan yo ap devlope yon 
pi bon abitid pou yo monte ak yon tarif."  
  
Prezidan MTA Bridges and Tunnels, Catherine Sheridan, te deklare, "Revni peyaj la 
se yon sous sipò finansye enpòtan pou transpò piblik la epi gwoup travay entè-ajans ki 
te lanse ane pase a te anplifye efò koleksyon peyaj nou yo — epi li kontinye ap grandi, 
kounye a li gen ladan depatman lapolis Westchester ak Konte Nassau. Kowòdinasyon 
san parèy sa a te lakòz yon siksè nan tout rejyon an epi li voye yon mesaj klè bay chofè 
k ap eseye evite peyaj yo — pa pran risk pou pèdi machin ou, jis peye peyaj la."  
  

Amelyore Sistèm lan  

MTA a ap etabli nouvo rekò nan kantite pasaje ak sèvis. Metwo a atenn pi bon to nan 
Pèfòmans nan Tan Vwayaj Kliyan (Customer Journey Time Performance, CJTP) li nan 
listwa metro a, a 86 pousan; otobis yo ap vwayaje jiska 20 pousan pi vit nan Manhattan 
depi lansman pwogram Zòn Soulajman Anbouteyaj la; epi konpayi tren pasaje yo ap 
opere ak yon pèfòmans alè nan nivo rekò ak Metro-North ki rive nan yon pèfòmans alè 
99 pousan pou mwa mas, epi LIRR la te rive nan 96 pousan.  
  
Nan kad yon efò pou fè plis pasaje retounen, MTA a te konsantre sou ajoute ak 
amelyore sèvis, tout pandan y ap envesti nan sekirite metwo a. An 2023 — avèk sipò 
Gouvènè Hochul ak lejislati Eta a — MTA a te kòmanse yon seri amelyorasyon sèvis 
gradyèl sou 12 liy metwo, ki kounye a konplete pa ogmantasyon sèvis sou uit wout 
otobis eksprès ki te antre an vigè 30 mas; yo prevwa plis amelyorasyon ap vini 29 jen 
sou 16 wout otobis lokal yo.  



  

Avèk plis sèvis ak plis pasaje, gwo krim nan tren yo diminye a 11 pousan ane sa a. Sa a 
vini apre gwo efò pou kreye yon anviwònman ki pi an sekirite ak plis lapolis nan sistèm 
nan, tankou de ofisye nan chak tren lannwit, kamera nan chak wagon metwo, 
enstalasyon ekleraj LED nan chak estasyon ak elaji Ekip Sansibilizasyon pou Repons 
Konjwen nan Metwo (Subway Co-Response Outreach Team, SCOUT) yo pou adrese 
ka maladi mantal grav nan sistèm nan.  

  
Senplifye Sistèm nan  
  
Metwo yo ak Bis yo  
MTA a konsantre sou rann sistèm nan pi fasil pou itilize yi lè li senplifye pwosesis 
peman an epi evite kliyan yo devine ki pwodwi tarif ki pi rantab pou yo. 67 pousan 
pasaje metwo ak otobis yo kounye a ap itilize sistèm peman san kontak "tape-epi-ale" 
a.  
  
Long Island Rail Road (LIRR) ak Metro-North Railroad  
Aplikasyon popilè TrainTime lan, ak yon evalyasyon 4.9 nan boutik aplikasyon yo, 
pèmèt kliyan yo tcheke lè vwayaj yo, achte tikè tren pou pasaje yo, aprann sou dènye 
enfòmasyon sou sèvis yo an tan reyèl, tchat ak yon reprezantan an dirèk ak anpil lòt 
bagay ankò. Katreven twa pousan kliyan yo itilize aplikasyon an pou chèche orè 
ak/oswa achte tikè, sa ki lakòz 71 pousan nan tout revni tren yo soti nan tikè yo achte 
nan aplikasyon an.  
  
Pon ak Tinèl yo  
Peyaj wout ki ouvè a te transfòme operasyon peyaj yo nèt epi li amelyore koleksyon 
peyaj la anpil depi lè yo te mete l an aplikasyon an 2017. San ranfòsman nan estasyon 
peyaj yo, tranzisyon sa a diminye kolizyon yo anpil epi amelyore sikilasyon an.  
  
Dènyèman, nan dat 15 avril 2025, MTA a, Otorite Thruway Eta Nouyòk la, ak Otorite 
Pòtyè Nouyòk ak New Jersey te lanse yon nouvo sit entènèt E-ZPass ak yon aplikasyon 
amelyore, ki bay yon platfòm ki pi senplifye epi ki pi fasil pou itilize pou wè kont yo epi 
peye peyaj yo. Epi kòm yon pati nan lansman pwogram Zòn Soulajman Anbouteyaj la, 
kliyan yo kounye a gen chwa pou peye pou chak vwayaj oswa otomatikman re-
apwovizyone kont yo, ki te estanda pou kont E-ZPass yo.  
  
Ranfòse Sistèm nan  
  
Amelyorasyon nan anviwònman tarif yo  
MTA a pran plizyè mezi pou konbat taktik pou evite peman nan metwo ak otobis yo pou 
kreye yon sistèm ki pi solid e ki pi rezistan kont evazyon tarif, tankou modifikasyon 
tounikèt, enstalasyon sistèm pou sòti ki gen reta nan sòti ijans yo ak deplwaman gad 
pòtay. Yo deja rekonfigire katreven dis pousan nan tout tounikè yo pou anpeche retou 
— yon fòm pou evite peman kote pasaje metwo yo eseye pase nan yon tounikèt lè yo 
rale l jis ase pou yo ka pase san yo pa peye — epi plis pase 200 estasyon gen gad 
pòtay. Estasyon ki gen gad pòtay yo te wè yon rediksyon 36 pousan nan evazyon tarif.  
  

https://gcc02.safelinks.protection.outlook.com/?url=https%3A%2F%2Fwww.e-zpassny.com%2F&data=05%7C02%7CRicardo.Pelaez%40otda.ny.gov%7C853c16c57ebe44acafdb08dd86688d68%7Cf46cb8ea79004d108ceb80e8c1c81ee7%7C0%7C0%7C638814505797410498%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=x01zG8brtsBaXblH%2Bfg7at4Kg2JerRlymhsT1F%2FdRro%3D&reserved=0


Nan pòtay ki te gen reta pou sòti, te gen yon bès 10 pousan nan kantite total evazyon 
tarif yo. Kounye a, MTA a ap fonksyone nan plis pase 70 estasyon, epi li sou bon 
chemen pou l elaji sistèm sòti ki gen reta a rive nan 150 estasyon anvan fen ane a.  

  
Nan estasyon kote yo te enstale manchon ak elye tounikè yo, te gen yon diminisyon 60 
pousan nan moun ki sote tounikè yo.  
  
Ekip Aplikasyon Lwa Bus Eagle la  
MTA te pran yon apwòch ki baze sou done pou optimize deplwaman Ekip EAGLE a pou 
optimize deplwaman Ekip EAGLE a nan estasyon otobis yo ak lè nan jounen an ak pi 
gwo konsantrasyon fwodè tarif yo. Ekip enspeksyon tarif otobis sivil ajans lan, avèk sipò 
NYPD, aplike peman tarif otobis nan 140 kote chak semèn epi sa lakòz yon diminisyon 
36 pousan nan evazyon tarif nan estasyon sa yo.  
  
Kantite moun ki peye pou monte bis yo ogmante a sèt pousan nan estasyon 
entèvansyon EAGLE yo, epi pousantaj fwodè tarif bis la an jeneral bese pandan twa 
trimès youn apre lòt.  
  
Wout Tren pasaje yo  

Sou Wout Ray Long Island ak Wout Ray Metro-North, yo te adopte yon nouvo règleman 
sou faktirasyon abò pou pi byen aplike peman tarif yo. Si yon kliyan pa gen yon tikè 
vwayaj valab, li oblije bay yon pyès idantite valab pou yo ka ba li yon fakti. Si yo pa bay 
yon pyès idantite, yo konseye kliyan an pou l soti nan tren an oubyen y ap egzije lapolis, 
sa ki pral lakòz yon somasyon, oubyen si se yon residivis, yo ap arete l. Depi lè li te 
antre an aplikasyon an jen 2024, te gen 66 pousan mwens fakti ki te soti sou Wout Ray 
Long Island la. Pou tout ane 2024 la, te gen 295 pousan plis somasyon ak 140 pousan 
plis arestasyon pase ane anvan an.  

  
Nan Metro-North, te gen 31 pousan mwens fakti depi nouvo règleman an te antre an 
vigè epi yo te bay 162 pousan plis somasyon pou 2024, ansanm ak 50 pousan plis 
arestasyon.  
  
Enspeksyon tikè anvan anbakman sou tren yo kounye a se yon pwogram pèmanan. 
Rezilta prensipal yo nan pwogram pilòt la revele ke pasaje yo byen resevwa pwogram 
nan, avèk fidbak pozitif an jeneral ak amelyorasyon nan konpòtman kliyan yo, ak yon 
majorite pasaje ke mete tikè yo deyò epi ki pare pou montre yo bay yon manm ekipaj. 
Metro-North aplike pwogram baryè sitou pou evènman espesyal, epi LIRR la kounye a 
ap fè verifikasyon tikè chak jou pandan semèn lan nan Penn Station.  
  
Pon ak Tinèl yo  

Rekiperasyon revni peyaj la ogmante 44 pousan depi 2021. Rezilta sa yo te jwenn anpil 
èd nan men lansman ane pase a nan pi gwo gwoup travay entè-ajans vil-eta a ki 
konsantre sou retire machin ki gen fo plak, plak ki kache, oswa modifye, ak moun ki 
vyole lalwa pyeaj ki pèsistan, ansanm ak yon pake lejislatif sou aplikasyon peyaj ke 
Gouvènè Hochul te siyen an nan bidjè ane pase a. Depi lansman gwoup travay la an 
mas 2024, ajans fòs lòd yo ansanm te bay plis pase 45,000 somasyon, yo te remoke 
plis pase 4,400 machin epi yo te fè 1,025 arestasyon.  



  
Pou Lavni  
MTA a kontinye defann konsekans ki pi sevè pou krim transpò piblik yo, epi avèk sipò 
NYPD a, sekirite piblik la. Premye Defansè Jistis Kriminèl MTA a ap travay avèk Avoka 
Distri yo pou pouswiv vòl sèvis, ki enpòtan pou fè respekte règleman koleksyon tarif yo, 
ak lòt krim transpò piblik yo.  
  
Baze sou fondasyon MTA a te etabli pou konbat evazyon tarif yo, ajans lan pa ka tann 
pou kontinye pwogrè atravè:  

• Pilote yon sistèm prèv peman sou bis yo an 2026. Konsèp sa a pral posib gras 
ak tranzisyon konplè a nan sistèm peman tape epi ale a, ke yo prevwa pou fen 
ane a.  

• Règleman tikè tren ki aktyalize  
• Konplete modifikasyon fizik tounikè yo. Disi ete 2025 la, yo pral rekonfigire tout 

tounikè yo pou anpeche retou.  

  
Peyaj tarif modèn  
MTA a te chwazi Conduent, Cubic, Scheidt & Bachmann, ak STraffic kòm machann 
potansyèl pou bay pòtay tarif modèn pou sistèm metwo a. Pita otòn sa a, MTA a pral 
kòmanse teste baryè ki soti nan men vandè sa yo nan estasyon yo chwazi yo, anvan yo 
pran desizyon final sou ki kalite baryè ki pral kalifye.  

  
Chak nan kat vandè yo pral enstale nan senk kote, pou yon total 20 estasyon ki gen 
ladan:  

• Atlantic Av-Barclays Ctr.  
• 14 St-Union Square  
• Tèminal Otobis 42 St-Port Authority  
• Delancey St-Essex St.  
• Nostrand Av.  
• Crown Heights-Utica Av.  
• Jackson Heights-Roosevelt Av  
• Forest Hills-71 Av.  

  

###  

